
“dighe al moroso mio che el se descanta,

che i ani de l’amor iè tanto cari

che non se i compra con mile dinari!„


El primo segno l’è sta un sasso, e dopo

una tempesta de bestemie grande,

e sighi e urli: “te magno, te copo,„


e un rebaltarse de persone in gropo...

Se fermava la gente a far dimande,

e pò i scapava da tute le bande.


Romeo, girava predicando passe:

che i metesse zo i feri, che la sera

de la Pasqua nissuni barufasse,


che i brassi al colo tuti i se butasse,

ma gh’era massa omeni par tera

con la facia più bianca de la cera.

